
Veivosoti 
vakataki Nifai Mai vei Noelle Lambert Barrus

(Yavutaki e na italanoa dina)

A sega ni vinakata o Aisea me 
cudruvi Josh tikoga vakadede.

Na italanoa oqo a yaco e AMERIKA.

A 
cici o Aisea ka caqeta na polo 

vei nona itokani vakatimi, 

o Timoci. E vakaraici Timoci toka 

ni cudrucudru na yavana ka caqeta 

na polo ki na lalawa.

“Sikoa!” A kailavaka o Timoci  

ni sa lauta na polo na lawalawa.

A rekitaka o Aisea. Eratou 

a winitaka na qito!

Ni sa lako tani mai ra, a vakila 

o koya na veika lelevu! Ia a qai dua 

vei ira na gone ena timi kadua, o Josh, 

a qiriti koya mai e dua na yaca ca.

A kurabui ka mosi vei Aisea. 

A sega ni kila na ka me tukuna.  

A rai sobu ki ra ka lako vakamalua 

vei ira na nona lewe ni timi. 

Tou sa rawata! A kaya o Timoci. 

“Totoka na pasi oya, Aisea.”

Ia a sega ni marautaka sara 

o Aisea na veika e ratou rawata. 

Baleta na veika a kaya vua o Josh! 

E vakila na rarawa kei na cudru.

Na vo ni siga oya, e vakila o Aisea 

ni vaka e dua na icolacola bibi 

e dreti koya sobu tiko. Sa sega tale 

ni taleitaki Josh. 

Ena bogi oya, a dabe vata kei na 

nona matavuvale o Aisea ena gauna 

ni ivolanikalou. A tovolea me rogoci 

ganena ni wiliwili. Ia a sega ni tarova 

rawa na nona vakasamataka na 

veika a kaya o Josh.

A vakaraica o Aisea na draunipepa  

ni nona iVola i Momani. A tu vakadua ena 

dua na ivolanikalou ena 1 Nifai. E baleta 

e dua na gauna eratou a yaloca kina vua 

na tuakai Nifai.

“Ka sa yaco niu sa vosoti rau dina sara,” 

a kaya na ivolanikalou.*

E vosoti iratou na tuakana o Nifai? 

A vakasamataka o Aisea. Ni oti mada 
ga na veika eratou cakava?

A vakasamataki Josh o Aisea. A sega 

ni vinakata me tautauri tikoga ena nona 

vakanananu ca me tawamudu vei Josh.  

A se qai yabaki 10. 

A vinakata o Aisea me vakataki Nifai. 

E rawa ni vosoti Josh, me vakataki Nifai ni 

vosoti iratou na tuakana. Ia kevaka e kaya 

tale o Josh e dua na ka, ena sega ga ni kerei 

koya me kakua ni cakava.

A vakila na katakata kei na vakacegu 

e lomana. E vaka e tukuna tiko na Yalo Tabu, 

“O sa cakava tiko na ka dodonu.”

“Aisea, na cava o vulica mai na 

ivolanikalou?” A taroga o Na.

A rai cake o Aisea. “Vosota, au a wilika 

tiko e dua tale na ivolanikalou,” a kaya 

o koya. A tukuna vei iratou na nona 

matavuvale na ka a yaco ena soka.

Erau a mokoti Aisea o Na kei Ta. “Vosota 

sara ni a ca vei iko o Josh,” a kaya o Ta. 

“Na ka a kaya e sega ni dina. Ia e sega  

ni dua na cala kevaka o rarawa. ”

A matadredredre o Aisea. “Vinaka.” Ena 

dua na gauna au a cudru saraga. Ia oqo niu 

sa wilika na ivolanikalou, au sega ni vinakata 

meu cudruvi koya. Au via vosoti koya. Kau sa 

qai vakila niu sa vinaka cake!”

“Totoka qori!” A matadredredre talega 

o Na. “E sega ni dau rawarawa na veivosoti. 

Ia o dina. E sa yaga dina sara”

A vakaraica sobu o Aisea na nona 

ivolanikalou. Era vukei koya! Na bibi ni kena 

bibi ni bera ni yali. A vakila na vakacegu na 

yalona ka vakasinaiti ena vakacegu. ●

*1 Nifai 7:21 


